
VILLAGE SETTLEMENT IN THE CHOCH OASIS IN THE HIGH MIDDLE AGES: A HISTORICAL-
GEOGRAPHICAL ANALYSIS
Annotation

This article is devoted to the study of the rural settlements of the Choch (Tashkent) oasis in the High Middle Ages (IX-XII
centuries) and the processes of their formation based on historical and geographical sources. The names of the villages mentioned
in Chinese, Arab and Persian sources, their natural and geographical location, economic life, as well as the characteristics of the
living environment of the population are analyzed. The article studies the ancient cities and villages in the basin of the Chirchik
and Ahangaran rivers, the foothills of the Chatkal mountain range, their historical significance and toponymic features. The
results of the research serve as an important source in illuminating the socio-economic and cultural development of the Choch
oasis in the Middle Ages.

Keywords: Choch oasis, High Middle Ages, rural settlements, Chirchik, Ahangaran, Chatkal, toponymy, Arabic and Chinese
sources, historical geography, Sogdian and Turkic toponyms.

JEPEBEHCKOE INOCEJIEHHUE B OA3UCE Y04 B BbICOKOM CPEJHEBEKOBBE: HCTOPUKO-
T'EOT'PA®HUYECKHI AHAJIN3
AHHOTaLUA

CraThs MOCBSIICHA U3YYCHHUIO CEIbCKUX mocenieHnid Youckoro (TamkeHTCKOro) oasuca U MpoueccoB UX (GOPMUPOBAHUS B AIIOXY
pasBuroro cpenHeBekoBbs (IX—XII BB.) Ha OCHOBE HCTOPHKO-TCOrpapMUCCKUX HCTOYHHKOB. AHAIM3UPYIOTCS HA3BaHUSA
JICPEBCHb, YIIOMHHACMbBIC B KUTAWCKHX, apaOCKHX W TEPCUACKHX HCTOYHHKAX, UX MPUPOIHO-TEOrpaduueckoe MOJIOKCHUE,
XO3SIMCTBEHHAs JKU3Hb, OCOOCHHOCTH CpE/bl OOMTaHMs HACENCHHUSA. B cTaThe paccMaTPUBAIOTCS APEBHUE TOPOJa U CEJICHUS B
OacceifHe pexk UmpuWk W AxaHrapaH, Npearopbsix Yarkambckoro xpe0Ta, MX HCTOPHYECKOE 3HAUYEHHE M TOIMOHUMHYECKHE
ocobeHHOCTH. Pe3ynbpTaThl WCCIENOBaHMS CIYy)KAaT BaKHBIM HMCTOYHHKOM [JISI HM3YYEHHS COIHAIBHO-3KOHOMHYECKOTO H
KyJIBTYPHOTO pa3BUTHA 0a3nca Yad B cpeHHE BEeKa.

KiloueBble caoBa: Yauckuil oa3uc, pa3BUTOE CpPEAHEBEKOBBE, CcelbCKUE ToceneHus, Yupuuk, Axanrapon, Yarkadn,
TOTIOHUMHUKA, apaOCKUe U KUTAHCKHE UCTOYHHUKH, HCTOPHYECKas reorpadus, COTIUUCKHE U TIOPKCKHE TOMOHHUMBI.

RIVOJLANGAN O‘RTA ASRLARDA CHOCH VOHASIDAGI QISHLOQ AHOLI MASKANLARI: TARIXIY-
GEOGRAFIK TAHLIL
Annotatsiya

Ushbu magqola rivojlangan o‘rta asrlarda (IX—XII asrlar) Choch (Toshkent) vohasining gishlog aholi maskanlari va ularning
shakllanish jarayonlarini tarixiy-geografik manbalar asosida o‘rganishga bag‘ishlangan. Xitoy, arab va fors manbalarida tilga
olingan qishloglar nomi, ularning tabiiy-geografik joylashuvi, iqgtisodiy hayoti, shuningdek, aholi yashash muhitining
xususiyatlari tahlil qilinadi. Maqolada Chirchiq va Ohangaron daryolari havzasi, Chatqol tog‘ tizmasi etaklaridagi qadimiy
shahar va gishloglar, ularning tarixiy ahamiyati hamda toponimik xususiyatlari o‘rganilgan. Tadqiqot natijalari Choch vohasining
o‘rta asrlar davridagi ijtimoiy-igtisodiy va madaniy taraqqiyotini yoritishda muhim manba sifatida xizmat giladi.

Kalit so‘zlar: Choch vohasi, rivojlangan o‘rta asrlar, gishlog aholi maskanlari, Chirchig, Ohangaron, Chatqol, toponimika, arab
va xitoy manbalari, tarixiy geografiya, sug‘diy va turkiy toponimlar.

Kirish. O‘rta Osiyoning qadimiy va boy tarixga ega  tillarga mansubligi hagida qgimmatli tarixiy-geografik

vohalaridan biri bo‘lgan Choch (Toshkent) vohasi IX-XII
asrlarda — rivojlangan o‘rta asrlar davrida iqtisodiy, ijtimoiy
va madaniy jihatdan yuksalish bosgichini boshdan kechirgan.
Bu davrda vohada ko‘plab yirik shaharlar, qasaba va
qishloglar vujudga kelib, ularning ko‘pchiligi o‘zining tabiiy-
geografik joylashuvi, sug‘orish tizimlari va toponimik
xususiyatlari bilan ajralib turgan. Aynigsa, Chirchiq va
Ohangaron daryolari havzasi hamda Chatqol tog® tizmasi
etaklarida joylashgan aholi maskanlari Choch vohasining
ijtimoiy-igtisodiy hayotida muhim rol o‘ynagan. Mazkur davr
manbalarida, xususan xitoy yilnomalari, arab va fors tilidagi
geografik asarlarda Choch vohasidagi qishlog aholi
maskanlari haqida ancha mufassal ma’lumotlar berilgan.
Ushbu manbalar orqali o‘sha davrdagi gishloglarning
shakllanishi, aholining asosiy mashg‘ulotlari, toponimik
nomlarning etimologiyasi va ularning sug‘diy hamda turkiy

ma’lumotlarni aniqlash mumkin. Ushbu maqolada aynan
rivojlangan o‘rta asrlarda Choch vohasida mavjud bo‘lgan
gishloglar, ularning shakllanish omillari, tarixiy nomlanishlari
va geografik joylashuvi hagida manba tahliliga asoslangan
ilmiy mulohazalar bayon etiladi.

- Mavzuga oid adabiyotlar tahlili. Choch vohasi
Sirdaryoning quyi havzasida joylashib, vohaning shargiy va
shimoli-sharqiy =~ qismlaridagi ~ Tyanshan  (Tangritog®)
tog‘larining g‘arbiy etaklaridagi tog® cho‘qqilaridan
boshlanuvchi ~ Chirchiq, Ohangaron  daryolari  O‘rta
Sirdaryodagi yirik suv manbalari hisoblanadi. Ik o‘rta
asrlarda Parak, “Turk daryosi” deb nomlangan Chirchiq
daryosi G‘arbiy Tyanshanning Chatqol tizmalaridan
boshlansa, lloq daryosi deb atalgan Ohangaron esa Chatqgoldan
birmuncha janubrogda — G‘arbiy Tyanshan tog‘larining biri
bo‘lgan Qurama tizmalaridan boshlanadi. Har ikkala daryo

Sirdaryo daryosining tarmoglari sifatida ushbu daryoga
quyiladi. Choch vohasidagi gadimgi aholi maskanlari ushbu
daryolar qirg‘oglarida paydo bo‘lib, ularning ayrimlari
miloddan oldingi mingyillikning so‘nggi asrlarida yirik
shaharlarga aylangan. Ular orasida Chirchiq daryosi
havzasidagi “Choch shahri”, Ohangaron daryosining quyi
havzasidagi Xarashket (Qanga) shaharlari eng yiriklari
hisoblanadi[1].

Choch vohasi islomdan oldingi davrlarda bo‘lgani
kabi birmuncha asrlar keyin, ya’ni rivojlangan o‘rta asrlarda,
O‘rta Osiyoda arablar hukmronligi (VIII asrning o‘rtalari — IX
asrning ilk yarmi), Somoniylar (819-999) va Qoraxoniylar
(960-1212) hukm surgan kezlarda ham ko‘plab shahar va
katta-kichik gishloglarga ega hudud o‘laroq bilingan. Dastlab
xitoy yilnomalarida Shi, Shi-go (“Tosh davlati), Chje-she
(Choch) ko‘rinishlarida keltirilgan bu voha to‘g‘risida xitoylik
rohib Syuan Tszan (629-645) quyidagicha yozgan: “Chje-shi
mamlakatining aylanasi 1000 1i (500 km) bo‘lib, g‘arbi Ye
daryosi (Sirdaryo)ga tutashgan. (Ushbu mamlakatning)
sharqiy va g‘arbiy tomoni tomoni tor, shimoliy va janubiy
tomoni esa kengdir. Tuprog‘ining unumdorligi va iqlim
sharoiti Nuchitszyan (Nuchket — Chimkent) mamlakati bilan
bir xid. 10 ga yaqin shaharlari mavjud bo‘lib, har birining
alohida boshgaruvchisi bor. Umumiy bir hukmdori mavjud
emas. Vassal sifatida Tukyue (Turk xoqgonligi)ga
tobedirlar”[2].

Ushbu ma’lumotdan Choch vohasida ilk o‘rta
asrlardayoq 10 ga yaqin shahar mavjud bo‘lib, ularning har
biri 0z boshqaruvchisiga ega ekaniga urg‘u berilishi digqatga
sazovordir. O‘sha kezlarda Sirdaryo havzasidagi Farg‘ona,
Xo‘jand, O‘tror, Isjifob (Sayram) kabi hukmdorliklarning
ko‘pchiligida shaharlar soni 2-3 atrofida, Farg‘ona vodiysida
5-6 ta bo‘lib, ular bilan bitta daryo havzasidagi Chochda
shaharlar soni ulardan deyarli ikki baravar ko‘p bo‘lgani
diggatga  sazovordir.  Xitoy  yilnomalaridagi  ushbu
ma’lumotlarni yilnomalardan 3-4 asr keyin yozilgan arab-fosr
manbalari ham tasdiglaydi. Musulmon geograflari orasida
ancha keng ma’lumotlar yozib qoldirgan Istaxriy o‘zining
“Kitob mamolik va-l-masolik” (O‘lkalar va yo‘llar kitobi)
asarida (X asr) Shosh (Choch)ni quyidagicha ta’riflaydi:
“Shosh va Iloq kengligi ikki kunga uch kunlik yo‘ldir. Uning
imoratlari va minbarlari bor qishloglari, tekisliklarida
o‘tloglari va ko‘kalamzorlari ko‘p. Shosh va Iloq
shaharlarining darvozalari, devorlari, rabodlari, quhandizlari,
daryolari bir-biriga tutashib ketgan™[3].

Ushbu ma’lumotdan anglashilicha, Choch vohasi
Shosh (Choch) va llog deb ataluvchi ikkita siyosiy-ma’muriy
gismni gamrab olib, vohadagi har bir shahar tashqgi devor bilan
o‘ralib, shahar ichi rabod — hunarmandlar va savdogarlar
yashaydigan qism, kuhandiz (ark) — boshgaruv markazi
mavjud bo‘lgan. Shuningdek, Chochdagi shaharlarning har
biri biror bir suv tarmog‘i (daryo, soy, ariq) bo‘yida
joylashgan edi. Har bir shahar atrofida o‘nlab qishloglarni o‘z
ichiga olib, rivojlangan o‘rta asrlarda bunday aholi maskanlari
o‘zining “minbar” (jome masjidi), imorat (bino yoki
hokimiyat binosi)ga ega edi.

Choch vohasining shahar va gishloglari arab-fors
geograflarini  o‘zining ekinzorlari, o‘tloglari, umuman
olganda, obodligi bilan o‘ziga tortgan. Voha bir tomondan
tekislikda joylashib, keng ekinzorlari, sug‘orish tarmogqlari —
ariqlari bilan musulmon mualliflar digqatini tortgan bo‘lsa,
boshga tomondan esa tog‘ etaklaridagi yashil tabiat ularni
hayratga solgan. Istaxriy asarining boshga nusxalarida ushbu
voha bilan bog‘liq ma’lumotlar shu yo‘sinda birmuncha
kengroq keltirib o‘tiladi: “butun Xuroson va Movarounnahrda
suvlari va qishloqglari katta bo‘lgan maydonga ega iqlim yo‘q.
Uning bir chegarasi Xorazm kichik dengiziga quyiladigan
Shosh vodiysi, bir chegarasi u bilan Isbijab o‘rtasidagi
yaylovlari bo‘lgan Qalas dashtidagi Bob al-Hadid, bir

-18 -

chegarasi Shosh ma’muriy birligiga qarashli tog‘lar. Faqat,
tog‘ga tutash obod erlar esa mustasno. Qolganlari esa alohida
joylardir, bir chegarasi nasroniylar qishlog‘i bo‘lgan
Vinkardgacha. Shosh tekislikda. Bu uzluksiz obod erlarda tog
ham, baland joy ham yo‘q. U turklar tomonidagi eng katta
chegaradir. Keng imoratlari paxsadan. Deyarli barcha
hovlilarida suvlar ogadi. Uning bari yashillik bilan goplangan
Movarounnahrdagi eng go‘zal joylardan. Uning qasabasi
Binkat»[4].

Ushbu ma’lumotdan anglashilicha, Choch vohasi
quyidagicha tabiiy sharoitga ega bo‘lgan: tekisliklar va
ulardagi aholi maskanlari, tog* va tog‘ etaklaridagi aholi
maskanlari, yaylov va dashtlar. Istaxriy Choch vohasining
chegaralarini shimolda Ispijob (Sayram)gacha bo‘lgan
oraliqgdagi Bob al-Hadid, ya’ni “Temir darvoza” — Qalas
(Keles) dashti, bir tomoni esa “Xorazm dengizi” (Orol)ga
borib quyiluvchi “Choch vodiysi”, ya’ni Sirdaryo daryosi,
qolgan bir qismi esa tog‘larga tutashgan hududlar edi. Istaxriy
Choch vohasi haqida “Keng imoratlari paxsadan. Deyarli
barcha hovlilarda suvlar oqadi” deb yozar ekan, vohaning
shahar va qishloqglaridagi aholi uylarini ko‘zda tutgan
ko‘rinadi. Haqiqatdan ham Choch vohasiga hayot beran
G‘arbiy Tyanshan tog‘laridagi Chotqol, Qurama tizmalaridagi
ko‘plab soylar tog® etaklaridagi o‘nlab aholi maskanlarini suv
bilan ta’minlab, har bir hovlidan o‘tib, Chirchiq, Ohangaron
kabi daryolarni hosil qilib, vohadagi gir-adirlardan o‘tib
tekislikdagi o‘nlab shahar va qishloglarda sug‘orma
dehgonchilik uchun keng sharoit yaratgan.

- Tadgiget metodologiyasi. Mazkur tadgigotda
tarixiy-geografik va tarixiy-toponomik yondashuv asosiy
metodologik asos sifatida qo‘llanildi. Choch vohasi
gishloglarining rivojlanish jarayoni, ularning tabiiy-geografik
joylashuvi, tarixiy nomlanishi va aholi hayotidagi o‘rni
xronologik-tarixiy izchillikda tahlil gilindi.

- Tahlil va natijalar. Islom arafasida va rivojlangan
o‘rta asrlarda Chirchiq daryosi havzasida o‘nlab shahar va
yirik gishloglar mavjud bo‘lib, dastlab xitoy yilnomalarida,
keyinroq esa sug‘diy, arab va fors tilli yozma manbalarda tilga
olinadi. Chirchiq daryosi havzasi bir necha gismlardan iborat
o‘laroq uning yuqorisida, ya’ni vohaning tog‘lik gismida
o‘nlab aholi maskanlari — Nahnah (Nanay), Ardlankent
(Burchmulla), Satbag‘vo (Bog‘iston), Xumbarak (Xumson),
Kalashijak (Sijjak), Soylig, Kurol (Kuzol — Gijol), G‘azak
(G‘azal, G‘azalkent), Kabarna (Kavardon) kabi yirik aholir
maskanlari o‘rin olgan edi. O‘sha kezlardayoq yirik aholi
maskani o‘laroq bilingan Farnkat (Parkent) ham vohaning
shimoli-shargiy gismlarida, Chirchigq daryosining asosiy
havzasidan birmuncha janubda joylashgan shahar sifatida edi.
Parkent atrofidagi, undan birmuncha shargda — tor tog*
daralaridagi  Suqoq, Zarkent, Sanginak, Nevich, Navdak,
Namdanak kabi qishloglar ham ilk o‘rta asrlardayoq yirik
aholi maskanlari bo‘lib, ushbu qishloglar va yana bir
ganchasining ismi o‘rta asr yozma manbalarida tilga olinsa-da,
ancha oldin paydo bo‘lgani aniq. Parkent atrofidagi o‘nlab
qishlog nomlarining sug‘diy va turkiy vasfga egaligi bu

qarashni  qo‘llab-quvvatlaydi. Ular qatoriga  Parkent
yaginidagi, birog bugungacha nomi saglanib qolmagan
Bag‘vikas, Abradkas kabi shaharchalarni ham kiritish

mumkin. Shuningdek, Parkent shahridan shimoli-sharqda —
G‘arbiy Tyanshan tog‘laridan boshlanuvchi Parkentsoyning
yuqori qismida, tog‘ etagida joylashgan Kumushkondan
Parkentgacha bo‘lgan oraliq masofada ham Hisorak, Changi
kabi soy bo‘yidagi qishloglar ham Chirchiq daryosi
havzasidagi aholi maskanlari sirasidandir.

Parkent shahri va atrofidagi ushbu qishloglarning
nomi gadimiy — sug‘diy va qadimgi turkcha bo‘lishiga
garamay, ular orasida fagat bir gismigina arab-fors tilli yozma
manbalarda gaydi etilgan: Farnkat — Parkent, Namadvanak —
Nomdanak. Shu jihatdan Parkentsoy va undan birmuncha

janubda, Chotqol qo‘rigxonasining Qizilsoy bo‘yidagi
qismidan boshlanuvchi So‘qogsoy va Qizilsoy suv tarmoqlari
bo‘yidagi So‘qoq, Sanginak, Nevich, Navdak qishloglari nomi
rivojlangan o‘rta asrlarga tegishli arab-fors geograflari
asarlarida deyarli tilga olinmagan. Ular orasida fagatgina
Nomdanak qishlog‘i nomi al-Muqaddasiyning “Ahsan at-
taqosim fi ma’rifat al-aqolim” (Iqlimlarni o‘rganish uchun eng
yaxshi qo‘llanma) nomli asarida (X asr) Namadvonak
ko‘rinishida eslatib o‘tilgan[5].

Arab-fors geograflari orasida O‘rta Osiyo vohalaridagi
aholi maskanlari haqida keng va birmuncha to‘liqroq
ma’lumotlar yozib qoldirgan mualliflardan biri Ibn Havqal
bo‘lib, u o‘zining “Surat al-ard” (Er yuzining surati) nomli
asarida Choch vohasiga ham to‘xtalib o‘tadi. U keltirgan
Chochdagi shahar va gishlog nomlari boshga geograflar tilga
olgan joy nomlari bilan bir xillikka ega. Shu bilan birga, ayrim
aholi maskanlari nomida birmuncha fargliklar borligi, bu holat
arab grafikasidagi nuqta almashinuvi natijasida yuz bergani
ko‘zga tashlanadi. Ibn Havqal “ash-Shosh”, ya’ni Chirchiq
havzasidagi aholi maskanlarini quyidagicha ko‘rsatadi:
Binkat, Danfag‘onkat, Jinonjkat, Najokat, Banokat, Xarashkat,
Ustibayg‘u, Ardlonkat, Xudaynkat, Kankrok, Kalashjik,
Barkanda, Bannoj, Jabuzan, Varduk, Kabarna, Badronk,
Nujkat, Bazak, Abradkat, Bag‘unkat, Barkush, Xotunkat,
Jabg‘ukat, Farankat, Kadok, Takolik[6]. “Surat al-ard”ni ilmiy
nashr gilgan tadgiqotchilar ushbu aholi maskanlarining bir
gismini bugungi kungacha saglanib golgan quyidagicha shahar
va gishloglar bilan tenglashtiradilar: Binkat — Toshkent,
Danfag‘onkat — Yo‘g‘ontepa (Yangiyo‘l), Jinonjkat —
Chinonchkat (Chinoz), Najokat — Ulja (Chirchiq daryosining
Sirdaryoga qo‘shiladigan joyida, Qolganchirchiq qishlog‘i
yonida), Banokat — Shohruhiya (Sharqgiya), Xarashkat — Qanga
(Oqqo‘rg‘on t.), Barkush — Pargos (Pargostepa) va hokazo[7].

Chirchiq daryosining o‘rta va quyi havzalari nisbatan
gir-adir va tekisliklarda iborat bo‘lib, “Choch shahri” (arab
manbalarida “Madinat ash-Shosh”) — Binket yirik shaharlarni
0‘z ichiga olib, daryoning yuqori va o‘rta havzalarida
joylashgan  Jabg‘ukat, Xotunkat shaharchalari (yoki
qo‘rg‘onlar) ushbu shaharlarning shimoli-shargida joylashgan
edi[8].

Choch vohasining aholisi eng gavjum gismlaridan
yana biri Iloq (Ohangaron) vodiysi bo‘lib, Ibn Havgal bu
hududdagi yirik aholi maskanlarini quyidagicha keltirib o‘tadi:

Tunkat, Sakokat, Bonjxosh, Nukat, Boloyon (Yolopon),
Tukkat, Arbilax, Namudlig‘, Xumrak, Biskat, Kuhisim,
Dahkat, Xosh va Xarkonkat[9]. Ohangaron vohasidagi ushbu
aholi maskanlarining ayrimlarini tadgiqotchilar quyidagicha
shahar va gishloglar bilan tenglashtiradilar: Tunkat — Imloq
(Olmaliq sh.dan 15 km shimoli-sharqdagi gishlog), Sakokat
(Uvait qishlog‘i yonida, bugungi To‘ytepa (Nurafshon) sh.dan
janubi-sharqda Ohangaron daryosining o‘ng qirg‘og‘ida),
Kuhisim — Ohangaron daryosining o‘ng qirg‘og‘ida, ushbu
daryoning  boshlanish ~ manbalari ~ bo‘lgan  G‘arbiy
Tyanshanning Lashkarak va Loyak soylari yaqinida, Bonjxosh
— Jumushqazitepa (To‘ytepa (Nurafshon) sh.dan janubi-
sharqda, Anhor qishlog‘i yonida), Nukat — Navkat (Chirchiq
daryosining  Sirdaryoga quyilishi  yaginidgai  Unjikat
qilshog‘i), Biskat — Piskent, Dahkat — Dukentsoy (Angren —
Ohangaron tog‘lari oralig‘i), Xosh — Xos (Bekobod sh.
yaqginida yoki Ofrta Chirchiq t.dagi Jumabozor qishlog‘i
yonida)[10].

Choch vohasining eng shimoli-shargiy hududida —
yozma manbalarda “Jidg‘il”, “Chatqol” ko‘rinishlarida tilga
olingan G‘arbiy Tyanshan (Tangritog‘) tizmalaridagi tog‘lik
hudud islom arafasida va rivojlangan o‘rta asrlarda Choch
vohasidagi yirik aholi maskanlari va katta-kichik gishloglar
ganday bo‘lgani haqida muhim tarixiy tasavvurlar beradi. Bu
er janubi-g‘arbda Chirchiq vohasi, janubda Parkent vohasi,
sharqda Farg‘ona vodiysiga tutash Olabuga va shimoli-
sharqda Talas vodiysi (bugungi Qirg‘iziston), shimolda Taroz,
shimoli-g‘arbda Isfijob - Sayram vohalari (bugungi
Qozog‘iston)ga chegaradosh bo‘lgan.

Xulosa va takliflar. Rivojlangan o‘rta asrlarda (IX—
XII asrlar) Choch vohasi O‘rta Osiyoning eng yirik va
sermahsul aholi maskanlaridan biri sifatida shakllangan.
Chirchig va Ohangaron daryolari havzalaridagi suv resurslari
asosida qishloq xo‘jaligi, xususan, sug‘orma dehqonchilik,
bog‘dorchilik va chorvachilik faoliyati yuqori darajada
rivojlangan. Vohadagi tabiiy-geografik sharoit, suv tizimlari,
aholi punktlarining daryo va soy bo‘ylarida joylashuvi,
ularning iqtisodiy va ma’muriy ahamiyatini belgilab bergan.
Arab va fors geograflarining yozma manbalarida vohaning
yirik va mayda aholi maskanlari, ularning topografik
joylashuvi, igtisodiy holati, madaniy hayoti hagida aniq va
mufassal ma’lumotlar berilgani ushbu hududning tarixiy
rivojida muhim iz qoldirganini ko‘rsatadi.

ADABIYOTLAR
1. BypsxoB 10.®. I'eHesnc W 3Tambl pa3BUTHSA TOPOJICKOW KyNbTYphl TamikeHTCKOro oasmca. — Tamkent: PaH, 1982;
Boromomnor I''M. N3o06paxenus BcagaukoB ¢ ropoauma Kanka // UMKV, Ne 20, 1986. — C. 69-79; Boromomnos I'.1.,
MycakaeBa A.A. K Bonpocy o nokanu3anuu TapOania u ero HasBanu // TamkeHT: Buepa 1 ceronHs. — TomkeHt., 2007. —

C. 66-77.

2. XomxkaeB A. Hanbonee paHHHe CBEeIEHHs KMTaWCKMX MCTOYHHKOB 0 rocyaapcrse [lam (Tamkent) / O ‘zbekiston tarixi,
Nel, 2005. — C. 11-12; bo6oépos F. Hou tapuxunan naexanap (Mnk ypra acpnap). — Tomkent: Yangi nashr, 2010. — b. 31.

3. MWcraxpuit. «Knurab an-macaauk Ban-MaMannk». Vymmap Ba ynkamap kutobn. Xypocon Ba Moapoyruaxp. Taakukor, apab
TUJINaH Tap)KUMa, U30X Ba Kypcarknwiap myautudu P. T. Xynaiitbeprano. — Tamkent: ®@an, 2019. — b. 172.

4. Wcraxpnii. «KKutab an-mMacannk Baa-MaMannky. Uymap Ba ynkanap kntobu. Xypocon Ba Mosapoyssaxp. TaaKuKoT, apad
THWIINAAH Tap)KHMa, U30X Ba Kypcarknwiap myautudu P. T. Xynaitbepranos. — b. 172-173.

5. M6H Xaskan. Kuto6 cypar an-apa. MoBapoyHHaxp. Apab THAMIaH Tapx., n3oxjap myamwmou L1.C.Kamonuanus, Macsyi

myxappup ®@.C.XycaHos. — b. 247.

6. W6n Xaskan. Kutob cypar an-apa. MoBapoyHHaxp. Apab THIMIaH Tapxk., n3oxjaap myammou L1.C. Kamonuaaus, Maceyin
myxappup @.C.XycaHoB. — TomkeHT: «Y30€KUCTOH MIIIIMI 3HUUKNoneausacH» Jlasnat unmuii Hampuérty, 2011. — b. 72.
7. W6n Xakan. Kutob cypar an-apa. MoBapoyHHaxp. Apab THIHIaH Tapx., n3oxiaap myammon LI.C.Kamomuamus, Mackyr

myxappup @.C.Xycanos. — b. 240-248.

8. Xaramosa H. Typk xoxonnapuausar Younaru kapoproxiapu: Kaorykar Ba Xotynkar. TomkentHHHT 2200 fimmrura //

V36exucron Tapuxu xypHama. Ne2. 2009. — b. 3-14.

9. W6H Xaskan. Kutob cypar an-apa. MoBapoyHHaxp. Apab THIMIaH Tapx., n3oxjaap myammou L1.C. Kamonuaaus, Maceyin

myxappup ®@.C.Xycanos. — b. 73.

10. V6n XaBkan. Kurob cypar an-apa. MoBapoynHaxp. Apad TrinaaH tapix., nzoxiaap myamutudu 1I.C. Kamonuaaus, Macbyn

myxappup @.C. Xycanos. — b. 254-257.

-19 -




